Nafarroako Parlamentuko Mahaiak, 2013ko urriaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, 2011ri dagokion biztanle bakoitzeko zerga-presioaren datuari buruzkoa, 2012ko kontu orokorretan jasotakoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko urriaren 14an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, ondoko galdera egin du, Ekonomia, Ogasun, Industria eta Enplegu Departamentuak idatziz erantzuteko:

PES-121 nire galderari erantzunez, Gobernuak adierazi dit funtsean zuzen daudela 2012ko presio fiskalaren adierazlea kalkulatze aldera kontu orokorretan erabilitako datuak, bai zenbakitzaileari (diru-sarrerak), bai izendatzaileari (populazioa) dagokienez.

Bat nator iritzi horrekin; izan ere, 2012ko adierazlearen arabera, biztanle bakoitzeko presio fiskala 4.575 eurokoa da.

Bat ez datorrena da, ordea, 2012ko kontuetan adierazten den 2011ko datua, zeinaren arabera 2011ko presio fiskala 5.109 eurokoa izan baitzen biztanle bakoitzeko. Eta hori bereziki garrantzitsua da, zeren ontzat ematen baditugu bi datuak onartu egin beharko baikenuke 2011tik 2012ra presio fiskalaren jaitsiera oso handia gertatu dela (% 10etik gorakoa).

Izan ere, iturri beretara joz gero, 2011ko presio fiskalaren adierazlea 4.624 eurokoa izan beharko litzateke biztanle bakoitzeko, hori ateratzen baita 2.968.737.000 euro (1.309.269.000+1.644.828.000 +14.642.000) 642.051 biztanleren artean zatitzean. Ez da ulertzen, beraz, nondik ateratzen diren 2011rako kontuetan islatzen diren 5.109 euro horiek.

Hona galdera:

• Gobernuaren ustez, 2012ko kontu orokorretan 2011ri esleitutako presio fiskalaren datua –5.109 euro biztanle bakoitzeko– zuzena al da? Ez al du uste 4.624 eurokoa izan beharko lukeela?

Iruñean, 2013ko urriaren 10ean

Foru parlamentaria: Manu Ayerdi Olaizola

